
Inuussutissat ilaannik nalunaaqutsersuisarneq il. il. pillugit 

Kalaallit Nunaannut nalunaarut 

 

 Inuussutissat il.il. pillugit inatsisip Kalaallit Nunaannut atuutilersinneqarnissaanik peqqussummi 

nr. 523, 8. juni 2004-meersumi § 20, imm. 2, § 22, § 24, imm. 1 aamma 2, §§ 25-26 aamma § 69, 

imm. 3 aamma 4 naapertorlugit aalajangersarneqarput. 

 

Immikkoortoq I 

 

Nalunaarutip atuuffii nassuiaatillu 

 

Kapitali 1 

 

Atuuffii 

 

 § 1. Nalunaarummi matumani aalajangersarneqarput inuussutissianik Europami Nunat 

Aningaasarsiornikkut Suleqatigiiffiata EØS-p (Det Europæiske Økonomiske Samarbejde, EØS) 

iluani tuniniagassatut naatsorsuussanik nalunaaqutsersuisarneq nioqquteqarnerlu pillugit 

aalajangersakkat. 

 Imm. 2. Nalunaarut taamaallaat atortuutinneqassaaq inuussutissianik tamakkiisumik imaluunniit 

ilaannaasumik imaluunniit uumasuneersutut inuussutissani ilanngussuussanik tuniniaanermut 

suliarinnittarnermullu. 

 Imm. 3. Inuussutissat nunanut Det Europæiske Økonomiske Samarbejde-mi ilaasortaanngitsunut 

tuniniagassatut naatsorsuussat nalunaarummi pineqanngillat, taamaattorli tamakkuninnga 

nalunaaqutsersuisarneq eqqortumik suliaallunilu eqqortunik takutitsisuussaaq, tak. inuussutissat il. 

il. pillugit inatsisip Kalaallit Nunaannut atortuulerinneqarneranik peqqussussummi § 50. 

 Imm. 4. Inuussutissat Kalaallit Nunaanni namminermi tuniniagassatut naatsorsuussat 

nalunaaqutsersugaassapput aalajangersakkanut Kalaallit Nunaanni Namminersortut sukkulluunniit 

aalajangersagaannut naapertuuttumik. 

 

Kapitali 2 

 

Nassuiaatit 

 

 § 2. Nalunaarummi matumani makku imatut paasineqassapput: 

1) ”inuussutissat” (imaluunniit ”inuussutissatut atortussiat”) stoffit imaluunniit tunisassiat 

tamarmik suliareriigaanerat imaluunniit ilaannaasumik suliarineqarnerat apeqqutaatinnagu 

inunnit nerisassatut naatsorsuussat. 

 ”Inuussutissat”nut ilaapput imeruersaatissat, tyggegummit aamma stoffit, ilanngullugu imeq, 

inuussutissap piliarineranut, akoorneranut suliarineranulluunniit ilanngutassaanera 

nalunngereerlugu akuliussaq. ”Inuussutissat” ilagaat imeq sumit pisuunera direktiv 98/83/EF-

imi artikel 6-imi nassuiarneqartutut, aamma tamatuminnga direktiv 80/779/EØF-imi 98/83/EF-

imi  piumasaqaataasut attornagit, piumasaqaataasunik eqquutsitsisuusoq. 

 ”Inuussutissiat”-nut ilaanngillat: 

a) uumasunut nerukkaatissat 

b) uumasut suli uumasut, inunnut inuussutissatut atorneqarnissaat siunertaralugu 

tuniniagassatut piareerlugit suliaanngippata 

c) naasut, naaffiiniit piiarneqanngitsut 

d) nakorsaatissiat Rådip direktiviani 65/65/EØF-imi aamma 92/73/EØF-imi pineqartut 

e) amermut tarngutit (kosmetik) Rådip direktiviani 76/768/EØF-imi pineqartut 

f) tupat tupanillu nioqqutissiat Rådip direktiviani 89/622/EF-imi pineqartut 

g) ikiaroorniutit imaluunniit stoffit silaqassutsimut sunniussinnaasut, taamatut taagorneri 

ikiaroorniutit pillugit Naalagaaffiit Peqatigiit naalagaaffinnut isumaqatigiissutaanni 1961-

imeersumi aamma stoffit silaqassutsimut sunniussinnaasut pillugit Naalagaaffiit Peqatigiit 

naalagaaffinnut isumaqatigiissutaanni 1971-imeersumi pineqartut 

h) stoffit sinnikuinit mingutsitsisinnaasunit akuliussuuttut. 

2) ”inuussutissat pillugit inatsisit”: peqqussutit, nalunaarutit pisortaqarfikkoortumillu 

aalajangersakkat Kalaallit Nunaanni inuussutissanut tamakkiisumik ilaannaasumilluunniit 

uumasuneersutut nioqqutissianut atortuutinneqartut, taamaallaat inuussutissiat Kalaallit Nunaata 

iluaniinnaq tuniniagassiat pinnagit. 

3) ”inuussutissaleriffik”: inuinnaat imaluunniit inatsit naapertorlugit aqutsisutut sulisuusut 

inuussutissat pillugit inatsisini aalajangersakkat eqquutsinneqarnissaannut akisussaaffiginnittut. 

Inuussutissaleriffik tassaasinnaavoq pisortatigoortumik inuinnarnillu iluanaarutaanissaa 

tamannaluunniit siunertarinagu aqutatut ingerlataq inuussutissanik tunisassiornermi, 

suliarinninnermi agguaanermiluunniit ilaasoq. 

4) ”annikitsukkuutaanik nioqquteqarneq”: inuussutissanik passussineq aamma/imaluunniit 

suliarinneqqaarineq aamma sumiiffimmi nioqqutaaffissaanni imaluunniit atuisussavinnut 

tunniussuussinissaq tikillugu toqqorterineq, ilanngullugit agguaassinissani akunniffissat, 

angalasunut nerisassiassanik sulliviit, sullivinni sulisut nerisarfii, suliffeqarfiit igaffii, 

neriniartarfiit allallu nerisassanik sullissiviit aamma niuertarfiit, avammut agguaassisarfiit 

annertukkuutaanillu nioqquteqarfiit 

5) ”tuniniaaneq”: inuussutissianik imaluunniit nerukkaatissianik tuniniaanissaq siunertaralugu 

imaluunniit tuniniarnissaat pilerisaarutiginiarlugu allatulluunniit allanut tunniussuinissaq 

siunertaralugu peqarneq, akiliuteqartitsinikkut taamaanngitsumilluunniit pisussaq, ilanngullugit 

tunioraaneq agguaassinerlu aamma allatut iliornikkut allanut nuussuinerit 

6) ”atuisussavik”: inuussutissianik atuisussavik sulissutissanik inuussutissaleriffinnut atasunik  

atuisussaanngitsoq 

7) ”suliarinneqqaarineq”: iliuutsit, tuniassiap pinngoqqaataanik annertuumik allannguisussat 

tamarmik, ilaatigut kissarneq atorlugu suliarinninnikkut, pujoorinikkut, tarajorterinikkut, 

inerititsiniaanikkut, panertiterinikkut, marineeriinikkut, tangilersuinertigut ”ekskruderiinikkut” 

imaluunniit iliuutsinik tamakkuninnga suliaqarnertigut 

8) ”tunisassiat suliareqqaarneqanngitsut”: inuussutissat, suliareqqaarneqanngitsut ilaqartullu 

tunisassianik s.ass. immikkoortitikkanik, aggukkanik, qullukkanik, savimmik aggukkanik, 

saaniiakkanik, aserortikkanik, amiiakkanik, siulequtitut sequtsikkanik, kitsikkanik, salitanik, 

atorsinnaanngitsortaat piiakkanik, qaleruaajakkanik, qalipaajakkanik, sequtsikkanik, 

nillataartitanik, qerititanik, qererujussuartitanik imaluunniit aassikkanik. 

9) ”tunisassiat suliareqqaakkat”: inuussutissat tunisassiassanik attorneqanngitsunik 

suliareqqaarinikkut tunisassiat. Tunisassiat tamakku stoffenik akoqarsinnaapput, piliarinissaanni 

pisariaqartitanik imaluunniit tunisassianut immikkut iluaqutaasussanik. 

10) ”inuussutissat enzymii (inuussutissartaat): tunisassiaq naasunit, uumasunit imaluunniit 

uumasuaraaqqanit tappiorannartunit imaluunniit tamakkua pilersitaannit tuniasassiaq, tunisassiat 

uumasuaraaqqat tappiorannartut atorlugit kimittorsakkat ilanngullugit, aamma: 

a) enzymenik ataasiusunik arlaliusunilluunniit akullit, biokemiinik immikkut ittunik 

pilersitsisinnaasunik aamma 

b) inuussutissianut akuliunneqarsinnaasut piliarinerini, suliareqqaarnerini, piareersarnerini, 

poortornerini, assartornerini imaluunniit inuussutissianik toqqortarinninnermi 

allannguutaasinnaasut suulluunniit teknologiikkut malinnaaffigisinnaanissaat. 

11) ”inuussutissanut stoffit akuliussassat”: stoffit namminneq inuussutissatut 

nerisassaanngikkaluarlutik aamma inuussutissani akussatut qanoq tangeqartigineri 

apeqqutaatinnagu nalinginnaasumik atorneqanngikkaluarlutik suuneri nalunngereerlugu 

piliornermut, suliareqqaarinninnermut, piareersaanermut, suliarinninnermut, poortuinermut, 

assartuinermut toqqortarinninnermulluunniit atasumik akuliunneqassagunik inuussutissanut 

pineqartunut sinnikoqalersitsisussat taamaannissaannilluunniit ilimasuffiusussat. 

 Stoffilli makkua inuussutissanut akuliussassatut naatsorsuunneqanngillat: 

a) tungusunnissaatit monosacharider, disacharider imaluunnniit oligosacharider, inuussutissallu 

  stoffinik taama ittunik tungusunnissaataanerat pissutigalugu  atukkanik akullit,  

b) inuussutissat panertitaagunik kimittorsagaagunilluunniit, ilanngullugit tipigissaatissiat, 

inuussutissat assigiinngitsut piliarineranni akuliunneqartussat, tipimikkut, 

mamassutsimikkut kimittussutsimikkulluunniit sunniutigisartagaat peqatigisaanillu 

qalipaatitigut sunniutigisartagaat pissutigalugit  

c) stoffit qalliutitut matuliussatullu atorneqartussat, inuussutissiap ilaginngisai, aamma 

tamakkununnga ilanngullugit nerisassatut naatsorsuussaanngitsut 

d) tunisassiat iipilit panertitat issingernerinit imaluunniit paarnat citrusit kvæder-illuunniit 

tamakkualuunniit akuleriiaarnerinisigut qalipaannit pisut pectinitallit, tassa taaneqartut 

suliarineranni syremik imerpallassakkaneersut malitsigisaanillu natriumeller kaliumsaltenik 

kimikillisakkat („pectin imerpalasoq“),  

e) tyggegummiliornermi aallaavissat (atoqqaagassat),  

f) dextrin qaqortoq sungaartorluunniit, imaluunniit kinersaat sikatsitaq dextrinerigarluunniit, 

kinersaat syremik imaluunniit alkalimik atuinikkut naleqqussagaq, kinersaat qarsorsigaq, 

kinersaat nammineerluni atorsinnaasunngorsagaq aamma kinersaat enzymenik 

amylotiskiusunik akullugu naleqqussagaq,  

g) ammoniumchlorid,  

 h) aap imerpalasua, issorsaat gelatine, proteinhydrolysater aamma taakkua tarajui, immuup 

proteinia glutenilu. 

12) „stoffit piliornermi iluaqutissat“: stoffit suulluunniit: 

a) imminneq inuussutissatut nerineqarsinnaanngikkaluit  

b) atortussiassamik, inuussutissiamik imaluunniit tamakkununnga akoorutissanik  

suliarinneqqaarnermi nalunngereerlugu piaarinani atugassat piliornermi siunertarisaq 

anguniarlugu, aamma 

 c) kinguneqarsinnaasut tunisassiami inikkami siunertarinngisamik, periaatsitigulli 

pinngitsoorneqarsinnaanngitsumik stoffip taassuma seerineratigut sinnikoqalerneranik 

peqqissutsimut aarlerinartorsiortitsinngitsunik aamma tunisassiamut inikkamut 

sunniuteqartussaanngitsunik 

13) „stoffit atatitsisuusut“ (bærestoffer): stoffit arrorsaatitut, imerpallassaatitut, akuliulluarsaatitut 

imaluunniit allatut iliornikkut stoffip inuussutissiamut akuliussassap pissusia tikkaluunniit, 

inuussutissiap enzymia, inuussutissartaa aamma/imaluunniit stoffi alla inuussutissartai 

pissusialuunniit pissutigalugu suliarineqarnermini pissuseqqaava allanngortinnagu 

inuussutissiamut akuliunneqarsimasoq, allanngortinniarlugit (aamma teknologiikkut 

sunniuteqanngikkaluamik) passunnissaat, akoornissaat imaluunniit tamakkuninnga atuinissaq 

pisariillisarniarlugu. 

14) „aromat“: tunisassiat: 

a) suliareqqaareersinnagit nerisassaanngitsut aamma inuussutissianut akuliunneqartussat tikki 

aamma/imaluunniit mamassusii sunniiviginiarlugit allanngortinniarlugilluunniit 

b) suussutsinit makkuninnga suliaasut tamakkuusulluunniit: aromastof, aromaliassat 

(aromapræparat), reaktionsaroma, røgaroma, aromaforstadie imaluunniit aromat allat 

tamakkuninngaluunniit akuukkat 

15) „neqi“: savat, uumasut nujuartat imaluunniit nujuillisakkat, aavi ilanngullugit 

16) „neqi makiinamik aggugaq“: tunisassiassaq saanerniit atatitsisuusuniit imaluunniit timmiarujuit 

timaanniit meqqulinniit piiagaq ujalui tamakkualuunniit sananeqaataat piiarlugit. 

17) „neqi piareersariigaq“: neqit akuneqanngitsut, ilanngullugit neqit mikisunnguakkuutaarlugit 

aggukkat, inuussutissianik, stoffinik mamassusiinut sunniuteqartussanik imaluunniit 

akuliussassuanik akusat, imaluunniit suliareqqaarneqareersimasut neqip ilumini fiberii iluamik 

attornagit taamalu neqinit attorneqanngitsunit allaanerulersillugit. 

18) „aalisakkanik nioqqusiat“: uumasut imaaniit tarajulimmiit tatsillu imaanniit pisut tamarmik 

(taamaallaat pinnagit qituttut marlunnik qaleruallit, tinumasulinnik amillit uumasut, amikukkut 

uumasut aamma siuteqqut imarmiut uumasut aamma miluumasut, paarmortut uumasut 

naratsillu) uumasuutitut pinngortitamiluunniit uumasuunerat apeqqutaatinnagu, aamma 

tamakkua pisataat nerineqarsinnaasut uumasuniillu tamakkuninnga tunisassiat 

19) „neqinik tunisassiat“: tunisassiat suliareqqaakkat, neqinik suliarinneqqaarinikkut imaluunniit 

tunisassianik taamatut suliareqqaakkanik suliarinneqqaarinikkut piliaasut, taamaalilluni 

sikkiginnerata takutillugu neqit pissuseqqaamissut ikkunnaarsimasut 

20) „pilerisaarutit“niuertutut, assassortutut imaluunniit suliffissuarmik ingerlataqartutut imaluunniit 

namminersortutut ingerlatsinermut atasumik tunisassianik imaluunniit sullississutissanik, 

ilanngullugit pigisanik aalaakkaasunik, pisinnaatitaaffinnik pisussaaffinnillu, siuarsaaniutitut 

nalunaarutaasut suulluunniit. 

 Imm.2. Aammattaaq makku imatut paasineqassapput: 

1) “inuussutissianik paasissutissat”: inuussutissiaq aalajangersimasoq pillugu paasissutissat 

atuisussaviup allagartaliussatigut imaluunniit allatut ilanngunneqartukkut allatulluunniit 

iliornikkut pisassai, teknologiikkut sakkussat nutaaliaasut imaluunniit oqaloqatigiinnikkut 

pisassaasut ilanngullugit. 

2) “inuussutissianik paasissutissiisarneq pillugu inatsisit”: inuussutissianik, pingaartumik 

nalunaaqqutsersuutinik aamma nalinginnaasumik aalajangersakkanik inuussutissianut tamanut 

pisuni immikkut ittuni atuuttussanik imaluunniit inuussutissianut aalajangersimasunut 

atuuttunik EU-p aalajangersagai aamma inuussutissianut immikkukajaaq ittunut tunngatillugu 

atuuttussatut aalajangersakkat. 

3) “inuussutissiat pillugit pinngitsoorani paasissutissiisarneq”: paasissutissat EU-p aalajangersagai 

naapertorlugit atuisussaviup pisassai. 

4) “amerlasuunut igaffissuit”: ingerlatat tamarmik (ilanngullugit qamutit imaluunniit 

nioqquteqarfiit angallanneqarsinnaasut niuertarfeeqqalluunniit), s.ass. neriniartarfiit, sulisut 

nerisarfii, atuarfiit, napparsimmaviit nerisassianillu sullivinnut pilersuisarfittut sulliviit, taama 

ittuni inuussutissat nereriaannaat atuisussaviit pisassaat piareersarneqartartut. 

5) “inuussutissiat inerlugit poortukkat”: nioqqusiat tuniniarneqalersinnatik poortuutaanniitillugit 

atuisussavinnut imaluunniit igaffissuarnut tuniniarniakkat inuussutissap poortuutaata 

tamakkiisumik ilaannaasumilluuunniit matusisimanera apeqqutaatinnagu, kisiannili imarisaat 

allanngorsinnaajunnaarlugit poortuutaat ammarnagu allanngortinnaguluunniit puugaasut; 

“inuussutissiat inerlugit poortukkat”-ni pineqannillat inuussutissat tuniniaaviusussami pisisumit 

qinnuigineqarnikkut poortorneqartussat imaluunniit toqqaannaq tunisassatut poortoriikkat. 

6) “akussat”: stoffit akussatulluunniit suliat tamarmik, ilanngullugit aromat, stoffit inuussutissanut 

akuliussassiat aamma inuussutissanut kimittorsaatit, enzymit, akussanillu tamalaanik akuukkat 

inuussutissap suliarinerani piareersarneraniluunniit atorneqartussat inuussutissiameereersullu, 

immaqa allannguuteqartillugit; akussat sinnikui akussatut naatsorsuunneqassanngillat. 

7) “suminngaanneersuuneq”: sumiiffik inuussutissiamik pissarsiviusoq tassaanngitsorlu “nuna 

suliarineqaqqaarfik” EF-ip ilanngaaserinermi kodeksianik atuilernissaq pillugu peqqussummi 

(EØF) atikel 23-26-mut naapertuuttumik aalajangersarneqartutut; inuussutissiorfiup aquttuata 

aqqi, firmap aqqi najugaaluunniit allagartamiittut tassaanngillat inuussutissiap pineqartup 

nalunaarut manna naapertorlugu nuna suliarineqaqqaarfia imaluunniit suliarineqaqqaarfia. 

8) “akussanik assigiinngitsunik katitikkat”: akussatut ataasiinnaanngitsunik akuugaq. 

9) “allagartaq”: nivingataat, ilisarnaatit, nalunaaqqutsiussat, assilisat allatulluunniit nassuiaatitut 

suliat, allatat, naqitikkat, stencileerikkat, nalunaarsuutit, naqitsisit poortuummut 

inuussutissalluunniit puuanut tutsitat tamarmik. 

10) “nalunaaqqutsersuineq”: nalunaarsuutit, paasissutissat, suliffissuup nalunaaqqutsiussai 

imaluunniit nioqqusiamut nalunaaqqutsersuutit, assiliartaliussat ilisarnaatilluunniit 

inuussutissamut tunngassutillit, aamma poortuutaanni allassimasut, uppernarsaatit, allagartat, 

imaluunniit suulluunniit puiaasat torluinut allagarsiussatut ittut inuussutissiamut 

ingiallortissiaasut taassumunngaluunniit innersuussutaasut. 

11) “takussaasut”: poortuutip qaavi tamarmik, takunniffiusumiit atuarneqarsinnaasussat. 

12) “takunneqqaarfiusussaq”: poortuutip ilaa atuisussap pisilernermini qiviaqqaagassaa, 

atuisussamullu tunisassiap suussusianik ingerlaannaq paasinniffiusussaq qanoq ittuuneranik 

suussusianilluunniit, immaqalu aamma nalunaaqqutsiussatigut. Poortuut  assigiinnik arlalinnik 

takunneqqaarfissaqarpat inuussutissiorfiup pisortaaniit takunneqqaarfiusussiaassaaq. 

13) “atuaruminassutsit”: paasissutissiissutit namminneq qanoq isikkoqarneri innuttaasunit 

takupallanneqarsinaaneri assigiinngitsutigut, s.ass. allannerit angissusiisigut naqinnerit 

imminnut qanissusii, titarnerit akuttussusii, allannerit atitussusii, qalipaataat, 

naqinnerit/allannerit ilusaat, naqinnerit qanoq silitsigalutillu angitigineri, poortuutip qaavata 

suunera aamma allannerit toqqavigisaata qalipaataa. 

14) “peqqussutit malillugit taaguut”: nioqqusiap inuussutissanut tunngatillugu taaguutaa EU-p 

aalajangersagaani peqqussutigineqartutut, imaluunniit taama ittoqartinnagu EU-p 

aalajangersagai nioqqusiamut pineqartumut atuuttut inatsisikkut imaluunniit allaffissornikkut 

aalajangersagaasut naalagaaffimmi EU-mut ilaasortaasumi inuussutissiap atuisussanut 

imaluunniit igaffissuarnut tunineqarfissaani atuuttut. 

15) “pisarnertut taaguut”: nioqqussiap taaguutaa inuussutissiamik atuisussanit pisariaqarpallu 

atornissaanik nassuiaanerullunilu akuerisaasoq nioqqusiap taaguutaanik nassuiaaqqinnissaq 

pisariaarullugu. 

16) “taaguut nassuiaataasoq”: nioqqusiap taaguutaa inuussutissamik pisariaqarpallu atornissaanik 

nassuiaanerusoq, aamma ima erseqqitsigisunik inuussutissap sorpiaanera atuisussamit 

ilisimaneqareerluni tunisassianillu paarlaattoorneqarsinnaasunit allaniit 

ilisarineqareersinnaalluni. 

17) “akussanit salliutitassaq”: inuussutissiami akussaq imaluunniit akussat inussutissiap 50%-ianik 

annertunerusut, imaluunniit atuisussap inuussutissiamut attuumassuteqarteriigai, 

amerlanertigullu qanoq annertutiginissaannik piumasaqarfiusartut. 

18) “inuussutissiap sivikinnerpaamik piusinnaaffiata ullua”: inuussutissiap toqqortarineqarfia 

pissusissamisoortillugu ulloq allanngorani piusinnaaneranut killiffiusoq. 

19) “nioqqusiap inuussutissartai/tangii”: protein, kulhydrat, orsoq, nerisassat fiberii, natrium, 

vitamiinit aamma mineraalit stoffilli taagorneqartuniittut. 

20) “nanomaterialit suliffissuarni suliaasut”: sumut atugassaaneri nalunngereerlugu atortussiat 

annertussutsit 100 nm-iusut taakkuluunniit ataallugit ataasiakkaarlugit imaluunniit 

arlalikkuutaarlugit suliaasut, imaluunniit tassaasut immikkoortukkuutaat aalajangersimasunut 

atugassiat ilorlertut imaluunniit qaavaniittussatut, taakkunannga amerlanerit, ilanngullugit 

sananeqaataat, agglomeratit imaluunniit aggregatit 100 nm-init annertunerusinnaasut, kisiannili 

nano-nut annertussusissarititaasunik atuiinnarsinnaasut. 

 Annertussusissarititanut taama ittunut pitsaaqutaasut ilagaat: 

a) atortussianut pineqartunut tunngassutilittut qaavisa annertoorujussuunerat, 

aamma/imaluunniit 

b) immikkut ittumik namminneq- kemiskiusumik pitsaaqutaat atortussianiit assiminniit nano-

tulli suliaanngitsuniit pitsaanerunerat. 

21) “ungasianiit attaveqatigiissutit”: atortut tunisisoq pisisorlu imminnut najuutinngikkaluartut 

akunnerminni isumaqatigiissuteqarsinnaanerat siunertaralugu atorneqarsinnaasut. 

22) “neqit sequtsikkat/aserortikkat”: neqit saanerniit piiakkat aserortikkallu, taratsumik 1% inorlugu 

annertussusilimmik akullit. 

23) “neqileriffik”: suliffik uumasunik toqoraanernik neqinillu nerisassatut naatsorsuussanik 

agguinernik ingerlatsivik. 

24) “agguivittut sullivik”: sullivik neqinik saanerniit piiaavittut aamma/imaluunniit neqinik 

agguivittut ingerlatsivik. 

25) “sukuluiaaneq”:  neqit mikisunnguakkuutaarlugit aggukkat atorsinnaanngitsortaannit kodeni 

peqqussummut (EU) nr. 1169/2011-mut ilanngussaq 9-mi allattukkaneersunit piiakkat 

nerisassatut akuerisat aamma neqilerivinni saanertaajaanernut neqinillu agguinernut atasumik  

sukuluiaanikkuinnaq piliaasut. 

26) “parti”: neqiminertat atorsinnaanngitsut pillugit kodeni atuisussanut inuussutissat pillugit 

paasissutissiisarneq pillugu peqqussummut (EU) nr. 1169/2011-mut ilanngussaq 9-mi 

allattukkaneersunit piiakkat aamma aalajangersimasuneersut saanertaqarlutik imaluunniit 

saaniiagaallutik, aggugaallutik aserortigaallutilluunniit, aamma patsisissaatitat assigiiaat 

tunngavigalugit aggukkat, aserortikkat imaluunniit poortukkat. 

Imm. 3. Inuussutissiap nuna suliarineqaqqaarfia pillugu nalunaarummi matumani 

innersuunneqassapput inuussutissiamut suliarineqaqqaarfik pillugu aalajangersakkat peqqussummi 

(EØF) nr. 2913/92-imi artikel 23-26-mut naapertuuttut. 

 

Immikkoortoq II 

Immikkoortukkuutaanik ataatsimoortunik nalunaaqqutsersuineq  

 

 § 3. Inussutissiat nalunaaqqutsersugaassapput inuussutissat immikkoortitaanut sunut ataneri 

nalunaarlugit. 

 Imm. 2. Nalunaarummi matumani inuussutissat sunik aalajangersimasuniit aggugaaneranni 

pineqarput tunisassiat ataatsimoortukkuutaat, suliarinerini pissutsit assigiiaat tunngavigalugit piliat 

poortukkalluunniit. 

 Imm. 3. Kinaluunniit inuussutissamik piliortoq poortuisorluunniit imm. 1 naapertorlugu 

inuussutissap sunit pisuunera nalunaarlugulu nalunaaqqutsersuissaaq. 

 

 § 4. Paasissutissat § 3-mi taaneqartutut aallaqqaaserneqassapput naqinnermik „L“-imik. 

 Imm. 2. Imm. 1 naapertorlugu piumasaqaat atorunnaassaaq, paasissutissat 

nalunaaqqutsersuinermi paasissutissanit allaniit allaanerulluinnarpata. 

 

 § 5. § 3, imm. 1, makkununnga atortinneqassanngilaq: 

1) Nunalerinermi tunisassiat nunaleriveqarfimmeersut aamma aalisakkat nutaat aalisakkanillu 

tunisassiat akuugaanngitsut aalisariutiniit 

a) toqqortarinniffissanut, immiussivissanut imaluunniit poortuisarfinnut tunineqartussat 

imaluunniit tunniusassat, 

b) tunisassiorfittut ingerlatalinnut assartugassat, imaluunniit 

c) piareersarnissaat suliareqqaarneqarnissaalluunniit siunertaralugu aaneqartussat. 

2) Inussutissiat poortuutillit issoraavinniittullu qaamikkut annerpaakkut 10 m
2
-it inorlugit 

annertussusillit. 

 

 § 6. § 3, imm. 1, atortinneqassanngilaq inuussutissianut ulloq sivikinnerpaamik piusinnaaffiat  

imaluunniit ulloq kingullermik atorneqarfissaat nalunaarlugu nalunaaqqutsikkanut, ulloq taanna  

kodelernagu taaneqarsimappat aamma minnerpaamik ulloq qaammallu tulleriinnerisut  

taaneqarsimappata. 

 

 § 7. Nalunaaqqutsersuutit poortuuummiissapput, inuussutissiallu inerlugit poortukkat  

pineqarpata poortuutiviini imaluunniit ilanngussatut allagartami. 

 Imm. 2. Inuussutissiani inerlugit poortugaanngitsuni paasissutissat immikkoortumi matumani  

taaneqartut inissinnissaat ajornassappat niueqatigiinnermut uppernarsaatitut ingiallortaatitami 

inissinneqassapput. 

 

Immikkoortoq III 

Inuussutissanik paasissutissiisarneq pillugu nalinginnaasumik tunngavigisassat 

 

Kapitali 3 

 

Inuussutissanik pinngitsoorani paasissutissiisussaaneq pillugu tunngavissat 

 

 § 8. Inuussutissanik paasissutissiisarneq pillugu inatsisit naapertorlugit inuussutissanik 

pinngitsoorani paasissutissiisussaaneq piumasaqaatillugu paasissutissat, ilaatigut immikkooortunut 

makkununnga attuumassutillit, pineqarput: 

1) inuussutissap suunera sunillu katitigaanera, pitsaaqutai imaluunniit allatigut ilisarnaartai pillugit  

 paasissutissat. 

2) atuisussat peqqissusiannut illersuutitut aamma inuussutissamik atuinissap isumannaatsuuneranik  

 paasissutissat. Pingaartumik makku pillugit: 

i) akuisa pitsaaqutaat atuisussat ilaannut peqqissutsikkut ajoqusiisinnaasut. 

ii) piusinnaanerup, toqqortarinninnerup sivisussusissaaa aamma atuinissap isumannaatsuunera. 

iii) peqqissutsimut pingaarutai, ilanngullugit inuussutissiamik ajoqusiisinnaasumik 

ulorianaatilimmillu nerinikkut ajoqutaasinnaasut kingunerisinaasaalu. 

3) inuussutissartat pitsaaqutaat pillugit paasissutissat, taamaalilluni atuisussat, aamma atuisussat 

immikkut ittunik nerisaqartariaqartut, paasissutissalinnik toqqaasinnaanngorlugit. 

 Imm. 2. Inuussutissanik pinngitsoorani paasissutissiinissap pisariaqarnera atuisussallu 

paasissutissalinnik toqqaasinnaanissaat naliliiffiginiassatillugit pingaartinneqartassaaq atuisussat 

amerlanerit paasissutissanik aalajangersimasunik pingaartitaminnik imaluunniit atuisussanut 

nalinginnaasumik pitsaaqutitut akuerisatut pisariaqartitsinissaat. 

Kapitali 4 

 

Inuussutissanik paasissutissiinissaq aamma inuussutissaleriffinni aqutsisuusut akisussaaffii pillugit 

nalinginnaasumik piumasaqaatit 

 

Tunngaviusumik piumasaqaatit 

 

 § 9. Inuussutissat atuisussavinnut igaffissuarnullu naatsorsuutat tamarmik ilaqartitaassapput 

nalunaarut manna naapertorlugu inuussutissat pillugit paasissutissiinernik. 

 

Paasissutissiinerit eqqortut 

 

 § 10. Inuussutissat pillugit paasissutissiinerit paatsuunganartitsisuussanngillat, pingaartumik 

1) inuussutissiap qanoq ittuunera pingaartumillu suunera, suussuserneqarnissaa, pitsaaqutai, sunik 

katitigaanera, annertussusia, piffissaq piusinnaaffia, nunamit suminngaanneersuunera 

imaluunniit piliarineqarfia, qanoq-iliornikkut piliarineqarnera imaluunniit pissarsiarineqarnera 

eqqarsaatigalugit. 

2) inuussutissiap pineqartup sunniutissai imaluunniit pitsaaqutai piginngisai pingaartillugit. 

3) takussutissiinikkut inuussutissiap pineqartup immikkut ittunik pitsaaqutaanik taassumunnga 

assingusut tamarmik taamatulli pitsaaquteqarpata, pingaartumik akoorutissat 

aamma/imaluunniit kimittorsaatit aalajangersimasut akuunerat akuunnginneralluunniit 

immikkut erseqqissarlugu. 

4) isikkuisigut, taaguutaasigut imaluunniit takuneqarsinnaasumik nittarsaassinikkut 

paasinarsisissallugu inuussutissiaq aalajangersimasoq pineqartoq imaluunniit akoorutissat 

aalajangersimasut inuussutissiami pineqartumi akuusut, pineqartut ilaat imaluunniit 

akoorutissiat aalajangersimasut inuussutissiami pineqartumi nalinginnaasumik 

akuliunneqartartut allanik taarserneqarsimagaluarpataluunniit. 

 Imm. 2. Inuussutissanik paasissutissiineq eqqortuussaaq, erseqqissuulluni atuisussamullu 

paasiuminartuulluni. 

 Imm. 3.  Inatsisini imernut puiaasaniittunut aamma inuussutissianut immikkut nerisalinnut 

naatsorsuutanut atuuttuni suut tamamik taamaattumik qaangiinnagassaatillugit inuussutissianik 

paasissutissiissutini inuussutissiap inunnik nappatsaaliuinermut, katsorsaanernut imaluunniit 

peqqissaanernut tunngatillugu pitsaaqutai ilaatinneqassanngillat imaluunniit taamatut 

pitsaaquteqarneranik isumaqalersitsisuussanatik. 

 Imm. 4. Imm. 1, 2 aamma 3 taamatuttaaq atuutissapput: 

1) pilerisaarutinut. 

2) inuussutissianik nittarsaasseriaatsinut, pingaartumik ilusaannut, isikkuinut imaluunniit 

poortuutaannut, poortuutit sunik suliaanerinut, inuussutissiat qanoq iliornikkut 

aaqqissuunnerinut aamma pissutsinut nittarsaannerini atorneqartunut. 

Akisussaaffinnik agguataarineq 

 

 § 11. Inuussutissialeriffimmik aqutsisoq, inuussutissianik paasissutissiisarnermut akisussaasoq 

tassaassaaq aqutsisoq taassuma aqqa imaluunniit firmap aqqa atorlugu inuussutissiat tunineqartartut 

imaluunniit EU-mi tamanna pilersinneqarsimanngippat EU-p tuniniagassaatut tassani eqqussuisoq. 

 Imm. 2. Inuussutissialeriffimmik aqutsisup, inuussutissianik paasissutissiisarnermut 

akisussaasup qularnaassavaa inuussutissiat pillugit paasissutissiisoqarsimasoq, aamma taakku 

inuussutissianik paasissutissiisarneq pillugu inatsisinut atuuttunut nunagisamilu pineqartunut 

tunngassutillit pillugit aalajangersakkatigut piumasaqaataasunut naapertuuttumik eqqortuunerat. 

 Imm. 3. Inuussutissialeriffinni aqutsisut inuussutissianik paasissutissiisarnermut 

susassaqanngitsut sulianik paasisimasallit paasissutissiissutaat pigisatik tunngavigalugit 

inuussutissianik paasissutissiisarnermik inatsisinut atuuttunut naapertuutinngitsutut 

nalunngisaminnik imaluunniit ilisimasariaqakkaminnik tunioraassanngillat. 

 Imm. 4. Inuussutissialeriffinni aqutsisut sullivinni aqutsisuuffigisaminni paasissutissanik 

inuussutissiamut ingiallortaasunik allanngortitsissanngillat taamatut allannguuteqartitsinissaq 

atuisussavimmut paatsuungatitsilissappat allatulluunniit atuisussap illersorniarnissaanut aamma 

atuisussaviup paasissutissartalinnik toqqaaniarnissaanut apparsaataassappat. Inuussutissialeriffinnik 

aqutsisut akisussaaffigissavaat inuussutissiat pillugit paasissutissanik ingiallortaasussanik 

allannguuteqartitsinerit tamaasa. 

 Imm. 5. Inuussutissialeriffinni aqutsisut qularnaartassavaat inuussutissianik paasissutissiisarneq 

pillugu inatsisini pineqartunulllu attuumassutilittut aalajangersakkani suliaminnut tunngassutilinni 

piumasaqaatit sullivimmi aqutsisuuffigisaminni naammassineqarnerat piumasaqaatillu pineqartut 

naammassineqarsimanerat misissortassavaat, taamaattoq tak. imm. 2-4. 

 Imm. 6. Inuussutissialeriffinni aqutsisut sullivinni aqutsisuuffigisaminni qularnaartassavaat 

inuussutissiat inerlugit poortugaanngitsut atuisussavinnut naatsorsuussat imaluunniit igaffissuarnut 

pilersuutissat pillugit paasissutissat inuussutissialeriffiup pineqartunik pisussap pisortaanut 

ingerlateqqinneqarnissaat taamaalilluni pisariaqassappat inuussutissianik pinngitsoorani 

paasissutissiisussaaneq atuisussavimmut tunniunneqarsinnaaqqullugu. 

 Imm. 7. Inuussutissialeriffinni aqutsisut kinguliinisut pisoqartillugu qularnaartassavaat 

pinngitsoorani paasissutissat, tak. §§ 12-13, sullivinni aqutsisuuffigisaminni inerlugit poortukkani 

allanneqarsimanerat imaluunniit allagartatut kakkigunneqarsimanerat imaluunniit inuussutissanik 

niueqatigiinnermut uppernarsaammiinnerat, uppernarsaatit taama ittut qularutissaanngitsumik 

inuussutissiamut ingiallortaatinneqarsimappata: 

1) inuussutissiat inerlugit poortukkat atuisussavinnut natsorsuutaagaluarlutik siusinnerusukkut 

allanut niueqatigiissutaasimappata niueqatigiinnermilu tamatumani tunitsivigisaq 

igaffissuaanngippat 

2) inuussutissiat inerlugit poortukkat igaffissuarnut, piareersaasussanut, suliarinneqqaarisussanut, 

agguaassisussanut imaluunniit agguiffiusussanut pilersuutissatut naatsorsuussaappata. 

Immikkoortoq siulleq apeqqutaatinnagu inuussutissialeriffimmi aqutsisup qularnaartassavaa 

paasissutissat § 12, imm. 1, nr. 1-imi, 6-imi, 7-imi aamma 8-mi pineqartut, aamma qallerpaatut 

poortuummut, tunineqarnerini inuussutissianik inerlugit poortukkanik nittarsaassivisussamut 

allanneqarsimanissaat. 

 Imm. 8. Inuussutissialeriffinni aqutsisut inuussutissialeriffinnik allanik atuisussavinnut 

imaluunniit igaffissuarnut naatsorsuussaanngitsutut inuussutissianik pilersugaasunik aqutsisunut 

qularnaartassavaat inuussutissialeriffinnik allanik taakkuninnga aqutsisuusut imm. 2 naapertorlugu  

pisussaaffimminnik naammassinninnissamut naammattunik paasissutissinneqarnersut. 

 

Kapitali 5 

 Pinngitsoorani inuussutissiat pillugit paasissutissiisussaaneq 

 

Pinngitsoorani taagugassat allattorsimaffiat 

 

 § 12. §§ 13-29-mi patsisissaatitatut aalajangersarneqartut tunngavigalugit aamma kapitalimi 

matumani atuinngitsoorutissatut aalajangersarneqartut tunngavigalugit paasissutissat makku 

pinngitsoorani taaneqassapput: 

1) inuussutissiap taaguutaa. 

2) akoorutigisat allattorsimaffiat. 

3) akoorutissiat imaluunniit stoffit piliornermi kimittorsaatitut atukkat, ilanngussaq 1-imi 

allassimasut, imaluunniit stoffip aalajangersimasup sinnikui pinngorartitaaluunniit ilanngussaq 

1-imi taaneqartut, sapigalinnut malunniussinnaasut imaluunniit akuersaarnanngitsut 

inuussutissiap piliarineqarnerani piareersarneraniluunniit atorneqarsimasut inerlugulu 

inuussutissiami suli piusut immaqa allannguuteqarlutik. 

4) akoorutissat ilaasa aalajangersimasut annertussusii suuneriluunniit. 

5) inuussutissiap nammineq annertussusia. 

6) sivikinnerpaamik piusinnaaffiata ullua imaluunniit ulloq kingullerpaamik atorneqarfissaa. 

7) toqqortarinninnermut aamma/imaluunniit atornissaanut immikkut ittunik piumasaqaatit. 

8) inuussutissialeriffimmik aqutsisup aqqi firmalluunniit taaguutaa taakkualu najugaat, tak. § 11, 

imm. 1. 

9) nuna pissarsiarineqarfik imaluunniit pinngorfik, soorlu tamanna § 28-mi  aalajangerneqartoq. 

10) atuinissamut ilitsersuut, inuussutissiap eqqortumik atorniarnissaa ajornartorsiutaassatillugu. 

 Imm. 2. Paasissutissat imm. 1-imi eqqartorneqartut oqaatsit kisitsisillu atorlugit   

taaneqartassapput. Tamatuma saniatigut titartakkat allatulluunniit ilisarnaasiat atorneqarsinnaapput. 

 

Inuussutissiat immikkukajaaq ittut imaluunniit inuussutissiat aalajangersimasut pillugit ilassutitut 

pinngitsioorani paasissutissiinissat 

 

 § 13. Paasissutissat § 12, imm. 1-imi eqqartorneqartut saniatigut ilanngussaq 2-mi 

peqqussutaavoq inuussutissiat immikkukajaaq ittut imaluunniit inuussutissiat aalajangersimasut 

pillugit ilassutitut pinngitsoorani paasissutissiisarnissaq. 

 

Inuussutissiat pillugit pinngitsoorani paasissutissiinerit paasiuminartuunissaat inissinnissaallu 

 

 § 14. Nalunaarut manna naapertorlugu inuussutissianut tamanut tunngasumik pinngitsoorani 

paasissutissiissutissat paasiuminartuussapput. 

 Imm. 2. Inuussutissianut inerlugit poortukkanut tunngatillugu inuussutissiaq pillugu 

pinngitsoorani paasissutissiinerit  poortuutaanni imaluunnit kakkigussatut allagartami 

allassimasussaapput. 

 Imm. 3. Inuussutissiat inerlugit poortugaanngitsut pineqartillugit nunami EU-mut ilaasortaasumi 

inuussutissiap tuniniarneqarfissaani malittarisassat atorneqassapput. Pinngitsoorani 

malitassaatitaavoq paasissutissat § 12, imm. 1, nr. 3-mi taaneqartut allassimanissaat, akerlianilli § 

12-imi aamma § 13-imi paasissutissatut taaneqartut allat pinngitsooratik malitassaanngillat, 

allanneqarnissaat nunami pineqartumi aalajangerneqarsimassanngippata. 

 

Pinngitsoorani paasissutissiissutinik ilusilersuineq 

 § 15. Inuussutissianik paasissutissiissutit nalunaarut manna naapertorlugu 

takupallanneqartussami allassimassapput: 

1)  takupallagassatut, 

2) atuaruminartutut, 

3) aamma piiaruminaatsutut, aamma 

4) poortuummut imaluunniit kakkigussatut allagartamut allatatut. 

 Imm. 2. Inuussutissiat pillugit paasissutissiissutit toqqorsimassanngillat, assigaassanatik 

imaluunniit allatut peqqussutaasut assilisalluunniit atorlugit allatulluunniit atortussiat aqqutigalugit 

agguataagassaanatik. 

 Imm. 3. Inuussutissiat aalajangersimasut pillugit EU-p peqqussutai taamaaliornikkut 

saneqqutinngikkaluarlugit pinngitsoorani paasissutissat, tak. § 12, imm. 1, poortuummut 

allanneqassappata tassani allagartannguamiluunniit naqitaassapput, atuaruminartutut, naqinnerit 

angissusii ilanngussaq 3-mi nassuiarneqartutut angissusilittut imaluunniit 1,2 mm-init 

annertunerusutut. 

 Imm. 4. Poortuutit immiussiviillu qaamikkut annerpaatut 80 cm
2
-it inorlugit allaffissatut 

maninnersallit allannerisa naqinnerit annersaattut imm. 3-mi aalajangigaq atorneqassaaq 

imaluunniit 0,9 mm-init annerussaaq. 

 Imm. 5. Paasissutissat § 12, imm. 1, nr. 1-imi 5-imilu taaneqartut takoriaannarmi aamma tassani 

allanneqassapput. 

 Imm. 6. § 15, imm. 5 atortinneqassanngilaq § 18, imm.1-imi 2-milu eqqartorneqartutut pisuni. 

 

Ungasissumut tunioraaneq 

 

 § 16. Paasissutissat pillugit piumasaqaatit § 10-imi taaneqartut taamaaliornikkut saneqqunnagit 

inuussutissianut inerlugit poortukkanut ungasissumiittunut attaveqaatitigut tuniniagassanut makku 

atuutissapput: 

1) niueqatigiinneq naammasinneqartinnagu inuussutissiat pillugit pinngitsoorani paasissutissiat, 

taamaallaat paasissutissat § 12, imm. 1, nr.6-imui eqqartorneqartut pinnagit pigineqariissapput, 

taakkulu toqqammavissatut atugassaatini allassimasuussapput imaluunnit pineqartunut 

tunngasutut aqqutissat allat, inuussutissialeriffiup pisortaata erseqqissumik allattugassai  

aqqutigalugit tunniunneqarsimassapput. Pineqartunut tunngasutut aqqutissat allat 

atorneqassappata, pinngitsoorani paasissutissaatit tunniunneqassapput inuussutissialeriffiup 

pisortaaniit atuisussat saniatugut aningaasartuuteqarnissaat piumasaqaatiginagu. 

2) pinngitsoorani paasissutissaatit piffissaq tunniussivissaq nallertinnagu naammasseriigaassapput. 

 Imm. 2. Inuussutissiat inerlugit poortugaanngitsut ungasissumut attaveqaatitigut 

tunineqartussat pillugit paasissutissat § 12, imm. 1, nr. 3-mi taaneqartut ilanngullugit  

taaneqassapput. 

 Imm. 3. Imm. 1, nr. 1, atortinneqassanngilaq inuussutissianut automatitigut tuniniaanerit 

imaluunniit pisiniarfiit initaanni automatiserikkatut tuniniakkanut. 

 

Oqaatsitigut piumasaqaatit 

 

 § 17. Inuussutissiat pillugit pinngitsoorani paasissutissiissutit allanneqassapput oqaatsit nunami  

inuussutissiap tuniniarneqarfissaani atuisussanit paasineqarsinnaasut atorlugit. 

 Imm. 2. Imm. 1 akornutaassanngilaq paasissutissat oqaatsinut assigiinngiiaartunut 

allannissaannut. 

 

Pinngitsoorani paasissutissiissutissat ilaannik minitaqarsinnaaneq 

 § 18. Puiaasanut igalaaminernut atoqqitassianut piiarneqarsinnaanngitsunik  

nalunaaqutsersukkanut tunngatillugu taamaattumillu allagartanik, torluinut nipititsivigisanik  

pilinnut tunngatillugu taamaallaat pinngitsoorani paasissutissat § 12, imm. 1, nr. 1-imi, 3-mi 5-imi  

6-imiluunniit taaneqartut allassimassapput. 

 Imm. 2. Poortuutit immiussiviilluunniit qaaminni 10 cm
2
-it inorlugu maninnersallit taamaallaat  

paasissutissat §12, imm.1, nr.1-imi, 3-mi, 5-imi 6-imilu taaneqartut allassimassapput. Paasissutissat 

§ 12, imm. 1, nr. 2-mi eqqartorneqartut allatut iliornikkut tunniunneqartassapput imaluunniit 

atuisumit piumasarineqarnerisigut atugassiissutaassapput. 

 

Kapitali 6 

 

Pinngitsoorani paasissutissiissutissat pillugit erseqqinnerusumik aalajangersakkat 

 

Inuussutissiap nioqqutissiatut taaguutaa 

 

 § 19. Nioqqusiap taaguutaanik pineqarpoq taaguut EU-p inatsisitigut allagaataani inuussutissiaq 

pillugu aalajangigaasoq. Taaguut taama ittoq pigineqanngippat nioqqusiap taaguutaa 

inuussutissamut tunngatillugu tassaassaaq taassuma nalinginnaasumik taaguutaa, imaluunniit 

nalinginnaasumik taaguuteqanngippat taannaluunniit atorneqarsinnaanngippat inuussutissiamut 

nassuiaataasutut taaguut allanneqassaaq. 

 Imm. 2. Inuussutissianut tunngatillugu nioqqusiap taaguutaa taaguummik piginnittussatut 

pisinnaatitaasumut illersugaasumik, nioqqusiap nalunaaqutsersuutaanik imaluunniit asuli 

taaguusiussamik taarserneqassanngilaq. 

 Imm. 3. Ilanngussaq 4-mi aalajangersarneqarput inuussutissiamut tunngatillugu nioqqusianut 

taaguutit aamma paasissutissat taassumunnga ingiallortaatitassat pillugit aalajangersakkat. 

 

Akoorutissat allattorsimaffiat 

 

 § 20. Akoorutissanut allattorsimaffik naleqquttumik qulequtaqassaaq imaluunniit 

aallaqqaasiuteqarluni, tassaasunik imaluunniit oqaatsimik „akoorutissat“-nik imalimmik. Taanna 

imaqassaa inuussutissiami akoorutaasussat tamarmiusut qanoq annertutiginerisa piffissamut 

piliorfiusumut oqimaassutsimikkut/annertussutsimikkut annikilliartornerat malillugu 

naatsorsornerinik. 

 Imm. 2. Taamaassappat akoorutissat immikkut taaguutaasigut taagugaassapput § 19-imi aamma 

ilanngussaq 4-mi malittarisassiat malillugit. 

 Imm. 3. Akoorutissanut tamanut suliffissuartigoortumik atortussiatut (nanomateriale) piliaasunut 

atorneqartunut tunngatillugu akoorutissat allattorsimaffianni erseqqissumik taagorneqartassapput. 

Akoorutissat tamakkua taaguutaat oqaatsimik „nano“mik ungaluummi malitseqartitaassapput. 

 Imm. 4. Ilanngussaq 5-imi aalajangersagaapput aalajangersakkami matumani imm. 1-imik 

aamma 2-mik atuinissami periaasissat. 

 

Akoorutissat allattorsimaffiannik atuinngitsoortarneq 

 

 § 21. Inuussutissianut makkununnga tunngatillugu akoorutissiat allattorsimaffiat 

taaneqanngitsoorsinnaavoq: 

1) paarnat naatitat inererlaat naatitallu (grøntsager), ilanngullugit naatsiiat qalipaajagaanngitsut, 

kitsigaanngitsut imaluunnit allatut iliornikkut attorneqanngitsut. 

2) imeq kulsyremik akusaq, tamannalu taaguummeereersoq. 

3)  seernaq (eddike) qappiortitsinikkut piliaq, piliornermi ataasiinnavik tunngaviutitaasimappat 

akoorutissanillu allanik akuneqarani. 

4) immussusit, punnerit, immuit immuillu kimittunerit (fløde) inerisakkat, akoorutissanik 

immunneersuunngitsunik, inuussutissanut kimittorsaatinik aamma  allanik uumasuaraaqqanik 

tappiorannartunik piliornermi inerisaatitut pinngitsoorneqarsinnaanngitsunik, taratsunilluunniit 

immussuarnik allanik akusaanngitsunik immussuarnillu kissallugit aatsitassianik piliornerni 

pinngitsoorneqarsinnaanngitsunik akusaanngippata. 

5) inuussutissiat ataasiinnarmik akoorutissallit. 

a) inuussutissiamut tunngatillugu nioqqusiap taaguutaata akoorutissap taaguutaa assigippagu, 

imaluunniit 

b) akoorutissat suussusia inuussutissiamut nioqqusiatut taaguummiit erseqqissumik 

immikkoortinneqarsinnaassappat. 

 

Inuussutissiamut ilaasunik akoorutissat allattorsimaffianni ilangussinngitsoorsinnaaneq 

 

 § 22. Akoorutissat allattorsimaffianni inuussutissianut ilaasunik makkuninnga taaguinissaq 

pinngitsoorneqarsinnaavoq, taamaattoq tak. § 21: 

1) akoorutissami ilaasut piliornermi immikkoortikkallarneqarsinnaasut, tamatumali kingornagut 

pissuseqqaavisut akuliuteqqinneqartussat. 

2) stoffit inuussutissiamut akuliussassat aamma inuussutissiamut kimittorsaatit: 

a) inuussutissiami pineqartumi akoorutissiatut ataatsitut arlalittulluunniit assigiinngitsutut 

pioreernertik pissutigalugu akooreersut, carry-over-princippet-imut naapertuuttumik , tak. 

peqqussummi (EF) nr. 1333/2008-mi stoffit inuussutissanut akuliussassat pillugit artikel 18, 

imm. 1, litra a) aamma b), taamaattorli aatsaat stoffit tamakku inerlugu nioqqusiami 

sunniuteqassanngippata, imaluunniit 

b) tunisassiornermi iluaqutitut atugassiat . 

3) stoffit atatitsisussat (bærestoffer) stoffillu inuussutissiamut akuliussassaanngikkaluarlutik 

bærestoffitulli sunniuteqarnissaat siunertaralugu pisariaqarneratut annertussusilimmik atugassat. 

4) stoffit inuussutissiamut stoffitut akuliussassatut inngikkaluarlutik taamatulli tapertatut 

atorneqartut aamma inikkatut nioqqusiami piujuartussat immaqa allannguuteqarlutik. 

5) imeq: 

a) imeq piliornermi kinitalattunik akoorutissanilluunniit panertitanik arrorsaatituinnaq 

 atorneqarpat, imaluunniit 

b) lagimut, nalinginnaasumik nammineq nerisassaanngitsumut atorneqarpat. 

 

Stoffit ilaannik imaluunniit akussianik sapigalinnut malunniunnerluttartunik imaluunniit 

akaarnanngitsunik nalunaaqqutsersuisarneq 

 

 § 23. Paasissutissat § 12, imm. 1, nr. 3-mi eqqartorneqartut piumasaqaatinik makkuninnga 

eqquutsitsissapput: 

1) akoorutissat allattorsimaffianni allassimassapput § 20-mi aalajangersakkanut naapertuuttumik 

stoffip imaluunniit akussiap ilanngussaq 1-imi allassimasup taaguutaa erseqqissumik 

innersuulllugu, aamma 

2) stoffip akussialluunniit ilanngussaq 1-imisulli taaguutaa allattorsimaffimmi akussianit allanit 

erseqqissumik immiikkoorutaa takuneqarsinnaanngorlugu erseqqissagaassaaq, s.ass. naqinnerit 

pissusaasigut, naqiterutitut ilioqqakkat ilusaasigut allannerilluunniit toqqaviisa 

qalipaasernerisigut. 

Akoorutissat allattorsimaffeqanngippata paasissutissanik § 12, imm. 1, nr.3-mi taagorneqartunik  

taamatut taaguinermi oqaaseq „imaraat“ stoffip akuliussalluunniit ilanngussaq 1-imi taaguutaanik 

malitsilerlugu ilanngunneqassaaq. 

Akoorutissat imaluunniit piliornermi stoffit tapertarisat inuussutissiami ilaatinneqartut arlaliusut 

stoffimit akuliussamilluunniit ataasiinnaasumiit ilanngussaq 1-imi allattukkaneersumiit 

atorneqarsimappata allagartami akoorutissat imaluunniit piliornermi stoffit tapertarisat tamarmik 

immikkut erseqqissumik allassimassapput. 

Paasissutissanik § 12, imm. 1, nr. 3-mi taasaqarnissaq piumasaqaataanngilaq inuussutissiap 

nioqqusiatut taaguutaa stoffimut tunisassiamulluunniit pineqartumut erseqqissumik 

innersuussisuuppat. 

 

Akoorutissat atukkat annertussusiinik taaguineq 

 

 § 24. Inuussutissutissanik piliornermi piareersaanermiluunniit akoorutissat atukkat annertussusii 

imaluunniit suussusii taaneqartassapput akoorutissaq pineqartoq taassumaluunniit suussusia: 

1) inuussutissiap nioqqusiatut taaguutaani ilaatinneqassappat imaluunniit atuisussamit pisarnertut 

nioqqusiap taaguutaanut attuumassuteqartinneqassappat,  

2) nalunaaqqutsersuinermi oqaatsit, assilissat titartakkalluunniit atorlugit erseqqissarneqarpat, 

imaluunniit 

3) inuussutissiaq qanoq-issusersiorniarlugu nioqqusianillu allaniit immikkoortinniarlugu tamanna 

pingaaruteqassappat, taamaanngippat taaguutaa isikkualuunniit pissutigalugit allanut 

paarlaannissaa pillugu. 

 Imm. 2. Ilanngussaq 6-imi imm. 1-imik atuinissamut periaasissatigut malittarisassat 

aalajangersagaapput, akoorutissat ilaasa annertussusiinik taaguinissap piumasaqaataannginnissaanik 

malittarisassat ilanngullugit. 

 

Annertussusiviit 

 

 § 25. Inuussutissiap annertussusivia taaneqartassaaq tamatumani suussusii malillugit liiteri, 

centiliiteri, milliliiteri, kilogram imaluunniit gram atorlugu: 

1) nioqqusiat imerpalasut pillugit annertussutsit. 

2) nioqqusiat allat pillugit oqimaassutsit. 

 Imm. 2. Ilanngussaq 7-imi imm. 1-imik atuinissamut periaasissatigut malittarisassat 

aalajangersagaapput, annertussusiviit immikkut illuinnartutigut taaneqarnissaannik 

piumasaqarfiunngitsut ilanngullugit. 

 

Sivikinnerpaamik piusinnaaffiup ullua, atuinissap ullua kingulleq aamma qerititsinissap ullua 

kingulleq 

 

 § 26. Inuussutissiat, uumasuaraaqqar tappiorannartut eqqarsaatigalugit asiujasut taamaattumillu 

piffissap sivikitsup qaangiunneratigut  inuit peqqissusiinut aarlerinartorsiortitsilersinnaasut pillugit 

sivikinnerpaamik piusinnaaffiup ullua taarserneqarsinnaavoq atuinissap ulluanik kingullermik. 

„Atuinissap ullua kingulleq“ qaangiuppat inuussutissiaq ulorianartutut isigineqalersussaavoq 

peqqussummi (EF) nr. 178/2002-mi artikel 14, imm. 2-5, naapertorlugit. 

 Imm. 2. Ulloq taanna ilanngussaq 8-mut naapertuuttumik allanneqartassaaq. 

 

Toqqortarinninnissamut atuinissamullu peqqussutit 

 § 27. Inuussutissiamik toqqortarinninnissamut aamma/imaluunniit atuinissamut piumasaqaatit 

immikkut ittut piumasaqaataappata peqqussutaasut taakku taaneqassapput. 

 Imm. 2. Inuussutissiat poortuutaannik ammaareernikkut eqqortumik toqqortarinninnissaq 

atuinissarluunniit pisinnaaqqullugit ammareernerisigut toqqortarinissaasa killissaat 

aamma/imaluunniit piffissap atuiffissap killissaa pisariaqassappat allanneqartassapput. 

Nuna piliorfiusoq imaluunniit pissarsiviusoq 

 

 § 28. Aalajangersagaq taanna atortinneqassaaq EU-p immikkut ittumik aalajangersagaani, 

pingaartumik nunalerinermi tunisassianut inuussutissianullu atasumik qularnaveerusikkatut 

immikkut piliaasartut pillugit Rådip peqqussutaani (EF) nr. 509/2006, 20.marts 2006-imeersumi 

aamma nunalerinikkut tunisassiat inuussutissiallu nunami sumiinneq malillugu taaguutaasa 

pissarsiviusullu taaguutaasa illersorneqarnissaat pillugu Rådip peqqussutaani (EF) nr. 510/2006, 20 

marts 2006-imeersumi nalunaaqqutsersuisarneq pillugu allanik aalajangersaasoqarsimanngippat. 

 Imm. 2. Nunamik piliorfiusumik pissarsiviusumilluunniit taasinissaq pinngitsoorani 

allanneqartassaaq: 

1) Pisuni soorlu taamatut paasissutissiinngitsoorneq inuussutissiap nunamit sumerpiaq pisuunera 

pillugu atuisussamut paatsoorutaasinnaatillugu, pingaartumik paasissutissat tamakkua 

inuussutissiamut ingiallortaatitaasut allagartamiititalluunniit ataatsimut isigalugu nunamit 

allameersuuneranut isumaqalersitsisuutillugit. 

2) neqit nomenklatur (KN)-imik ilanngussaq 9-mi taaneqartutut kodelikkani  pineqartunut 

tunngatillugu. 

 

Neqinik nalunaaqqutsersuineq 

 

 § 29. Nuna piliorfiusoq imaluunniit pissarsiviusoq taallugu neqinik nutaanik imaluunniit savat 

neqaannik qerititanik – peqqussummut (EU) nr. 1169/2011-imut ilanngussaq 9-mi pineqartunut 

nomenklatur (KN)-imik kodelikkani pineqartut – nalunaaqqutsersuisarnermi atuisussavik 

imaluunniit igaffissuit makkua pillugit paasissutissinneqassapput: 

1) nuna, uumasuutinik kinguaassiortitsiviusoq, taaneqassaaq „Uumasunik kinguaassiortitsivik: 

Kalaallit Nunaat“, kinguliini makku tunngaviutillugit: 

a) savanut: nuna kingullertut sivikinnerpaasimik qaammatit arfinillit ingerlanerini 

kinguaassiortitsiviusoq imaluunniit uumasut toqoraavinni qaammatit arfinillit inorlugit 

piaraanerutillugit nuna piffissaq kinguaassiortitsiviusoq tamakkerlugu uumasuuteqarfiusoq. 

2) nuna, uumasunik toqoraaviusimasoq taaneqassaaq: „Toqoraavimmi Kalaallit Nunaanni“, 

aamma 

3) batchkode (tunisassianut ilisarnaat) neqimik atuisussamut igaffissuarmulluunniit tunisassamik 

suussusersitsisussaq.  

 Imm. 2. Paasissutissat imm. 1, nr.1-imi 2-milu taaneqartut taarserneqarsinnaapput oqaatsimik 

„oprindelse/piffik/piliorfik: (nunap aqqa)“nik, inuussutissaliorfiup aalajangiisinnaassusilittut 

pisortaqarfimmut naammagisimaarnartumik uppernarsarsinnaappagu neqit tassaasut ummasunit 

naalagaaffimmi ilaasortaasumi aalajangersumi imaluunniit nunami ilaasortaanngitsumi 

aalajangersimasumi uumasuusuniit, kinguaassiortitaniit aamma toqoraavinneersuniit pisuusut. 

 Imm. 3. Pisuni soorlu neqimernit uumasunit aalajangersimasuniit imaluunniit assigiinngitsunit 

pisut taagugassanut assigiinngitsunut naapertuuttuutillugit, tak. imm. 1 aamma 2, aamma 

atuisussamut igaffissuarmulluuniit ataatsimoortillugit poortugaatillugit, nalunaaqqutsersuutit 

imarissavaat: 

1) nunat taakkununnga tunngassutillit, tak. imm. 1 aamma 2, tamarmik immikkut allatorsimaffiat,  

2)  batchkode, neqimut atuisussamut igaffissuarmulluunniit tunisassamut suussusersissutissaq. 

 Imm. 4. Imm. 1, nr. 2 aamma 3 aamma imm. 2 apeqqutaatinnagit neqi aserortigaq aamma 

sukuluiagaq nalunaaqqutsigaassaaq oqaatsinik: „Nunami EU-p avataaniittumi kinguaassiortitaasoq 

aamma toqoraavimmeersuusoq, tassa neqi asersortigaq sukuluiagarlu neqinit Unionimut 

eqqussaasuniinnaq pisuussatillugu. 

 

Atuinissamut ilitsersuutit 

 § 30. Inuussutissiamik atuinissamut ilitsersuut ilusilersugaassaaq inuussutissiamik 

naleqquttumik atuisoqarsinnaanngorlugu. 

 

Kapitali 7 

 

Inuussutissianik inerlugit poortukkanik qererujussuartitanik nalunaaqqutsersuisarneq pillugu 

ilassutitut aalajangersakkat 

 

Inuussutissiat qererujussuartitat 

 

 § 31. Inuussutissiani qererujussuartitani pineqarput inuussutissiat: 

1) immikkut ittumik qeriartuaartitat, kinguliini „qererujussuartitsineq“mik taagorneqartumik, 

tamatumuuna tunisassiaq piumasaqaataasutut sukkasuumik qeritinneqartussaalluni, 

2) qererujussuartitsereernikkut aamma tunisassiaq tamakkerlugu nillissusissaq assigiissaareerlugu 

nillissuseq allanngorani –18
o
 C ataalluguluunniit nillissuseqartuartussaavoq, aamma 

3) tuniniarneqartussaavoq taaguuserlugu „qererujussuartitaq“. 

 

Inuussutissianik qererujussuartitanik inerlugit poortukkanik nalunaaqqutsersuineq 

 

 § 32. Inuussutissiat inerlugit poortoriikkatut qererujussuartitat nalunaaqqutserneqartassapput 

paasissutissanik makkuninnga: 

1) nioqqusiap taaguutaa ilaneqartassaaq oqaatsimik „Qererujussuartitaq“, 

2) „Aassereerneratigut qeriteqqinneqassanngilaq“, aamma 

3) sivikinnerpaatut piusinnaaffiata ullua ilaqartitaassaaq piffissamik pissarsisup inuussutissiamik 

toqqortarinniffigisinaasaanik aamma toqqortarinninnermi nillissutsip/kissassutsip taaneranik 

imaluunniit toqqortarinninnissamut atortutigut piumasaqaatinik. 

 

Kapitali 8 

 

Inuussutissiat pillugit nammineq kajumissutsimik paasissutissiisarneq 

 

Piumasaqaatit 

 

 § 33. Inuussutissiat pillugit paasissutissiinissaq §§ 12 aamma 13-imi eqqartorneqartoq 

nammineq kajumissutsikkut paasissutissiissutaassappat tamanna pinngitsoorani paasissutissiinissaq 

pillugu  kapitali 4-mi erseqqinnerusumik aalajangersakkanut naapertuutissaaq. 

 Imm. 2. Inuussutissiat pillugit nammineq kajumissutsimik paasissutissiisinnaanermi 

piumasaqaatit makku eqquutsineqartassapput: 

1) paasissutissat atuisussamut paatsoortitsissanngillat, tak. § 10, 

2) atuisussamut paasiuminartuussapput paatsiveerunartuunatillu, aamma 

3) paasissutissat pineqartunut tunngasutigut ilisimatusaatinik tunngaveqartitaassapput. 

Nittarsaassineq 

 

 § 34. Inuussutissiat pillugit nammineq kajumissutsimik paasissutissiinerit taaneqassanngillat, 

taamaalilluni inussutissiat pillugit pinngitsoorani paasissutissiissutissat inissaat attorneqaqqunagu. 

 

Immikkoortoq IV 

 

 Inuussutissianut qererujussuartitanut amerlasuunut poortuutinik nalunaaqqutsersuineq 

 

Kapitali 9 

 

Inuussutissianut qererujussuartitanut amerlasuunut poortuutinik nalunaaqqutsersuineq 

 

 § 35. Inuussutissiat qererujussuartitat amerlasuunngorlugit poortukkat paasissutissanik 

makkuninnga nalunaaqqutserneqartassapput: 

1) Nioqqusiap taaguutaa oqaatsimik “Qererujussuartitaq”-mik ilasaq. 

2) Nioqqusiat ataasiakkaat namminneq oqimaassusiat (nettovægt). 

3) Ukua aqqi imaluunniit firmap aqqa najugaalu: 

a) tunisassiortoq, 

b) poortuivittut sullivik, imaluunniit 

c) Kalaallit Nunaanni nioqquteqartoq. 

 Imm. 2. Paasissutissat imm. 1-imi taaneqartut poortuummi, immersakkami imaluunniit 

poortukkami allagartamiluunniit tassunga aalangikkami inissitaassapput. 

 

Immikkoortoq V 

 

Inuussutissiat pillugit paasissutissiisarneq pillugu aalajangersakkat allat 

 

Kapitali 10 

 

Inuussutissiat ionitalinnik qinngorfigineqartartut 

 

 § 36. Ionitalinnik qinngorfigineqartartuni pineqarput røntgen-imik, neutron-imik elektroninik 

accelererikkanik aamma gamma-mik, qaamanerilli UV-t pinnagit, qinngorfiginnittarnerit. 

 

 § 37. Inuussutissiat inuussutissianullu akoorutit ionitalinnik qinngorfigineqartarsimasut 

atuisussavinnullu igaffissuarnullu tunisassatut naatsorsuussat nioqqusiaq pillugu taaguutaat 

makkuninnga paasissutissartaqartassapput: 

1) „Qinngorfigineqareersoq“. 

2) „Qinngornerit atorlugit asiunaveersagaq“. 

3) „Ionitalinnik qinngorfigineqareersoq“. 

 Imm. 2. Inuussutissiamut akoorutissaq qinngorfigisaq inuussutissiamut akuliussaasimappat 

inuussutissiaq paasissutissartaqassaaq imm. 1-imi taaneqartutut qinngorfigineqarsimaneranik. 

Paasissutissat akoorutissat allattorsimaffiannut akoorutissanut qinngorfigisanut attuumasumut 

allanneqartassapput. 

 Imm. 3. Qinngorfiginnissimanerit pillugit paasissutissat, tak. imm. 1, akoorutissamut akussanut 

allanut ilanngullugu akuliussaasumut tunngatillugit allataassapput, qinngorfigisatut akuliussap 

imaluunniit akuleriiaatut akuliussat inerlugu nioqqusiamit 2 pct.-imik annikinnerugaluartulluunniit. 

 Imm. 4. Nioqqusiani immikkuutaatut uuttuuserlugit tuniniagassani imm. 1-imi taaneqartutut 

iliuuseqarsimaneq nioqqusiap taaguutaanut peqatigitillugu nioqqusiap eqqannguani allagartami 

allassimasassaaq. 

 

 § 38. Inuussutissiat atuisussavinnut igaffissuarnulluunniit tuniniagassatut naatsorsuussaanngitsut 

paasissutissartaqassapput 

1) tunisassianut, taakku namminneq akoorutissatulli ionitalinnik qinngorfigineqarsimanerat aamma 

akoorutissat qinngorfigisimasat tunisassianut qinngorfigineqarsimanngitsunut ilanngussat 

pillugit paasissutissat, aamma 

2) piliorfiup qinngorfiginniffiusup taaguutaa najugaalu aamma taassuma nalunaarsorneqarnermut 

normua. 

 

 § 39. Qinngorfiginnissimanerit pillugit paasissutissat tamatigut allagartani uppernarsaatini 

inuussutissianut qinngorfigisimasanut ingiallortaatitanut allassimasassapput. 

 

 § 40. §§ 36-38 makkununnga atortinneqassanngillat: 

1) inuussutissiat annertussusiinik uuttortaatinik aamma misissuissutinik atuinermut atatillugu 

ionitalinnik qinngorfigineqarsimasut, aamma  

2) inuussutissianik napparsimasunut bakteriaqanngilluinnartunik immikkut nerisaqartitanut 

imaluunniit nakorsanit nakkutigineqartumik nerisaqartitanut suliat. 

 Imm. 2. Inuussutissiap imm. 1, nr.1-mi taaneqartunut tunngassuteqarnissaani piumasaqaataavoq 

piiarneqartut annertussusiata 0,5 Gy qaangersimassanngikkaat, atortunilli neutronenik atuisunik 

piiaanerni 0,01 Gy qaangersimassanagu. Qinngorfiginninnerni qinngortaatip nukingata 

sakkortussusia peqatigisaanik 10 MeV-nik qaangiisuussanngilaq, neutronit atorneqartillugit 14 

MeV aamma qinngortaanerni atukkat allat pillugit 5 MeV sinnerneqassanani. 

 

Kapitali 11 

 

Aalisarnikkut nioqqusianik aamma immap ernngani naatitanik tunisassianik nalunaaqqutsersuineq 

pillugu ilassutitut aalajangersakkat 

 

Atuisussanut pinngitsoorani paasissutissat 

 

 § 41. Nalunaarummi matumani allatigut aalajangersaasoqarsimatinnagu aalisakkanik nioqqusiat 

aamma immap erngani naatitatut tunisassiat ilanngussaq 10-mi punkt a)-mi, b)-mi, c)-mi aamma e)-

mi eqqartorneqartut EU-milu tuniniagassat, sumerpiaq pisuunerat imaluunniit tunitsivitsigut 

periaatsit apeqqutaatinnagit atuisussavinnut igaffissuarnulluunniit tunisassatut 

neqeroorutigineqarsinnaapput paasissutissanik makkuninnga eqqortumik nalunaaqqutsigaagunik: 

1) nioqqusiap suussusiata niueqatigiinnermi taaguutaa aamma ilisimatuussutsikkut aqqa, tak. § 42. 

2) tunisassiornermi periaatsit, tak. § 43. 

3) piffiup tunisassiamik pisaqarfiusup imaluunniit kinguaassiortitsiviusup aqqa, tak. ilanngussaq 

11. 

4) tunisassiaq aassigaasimanersoq. 

5) sivikinnerpaamik piusinnaaffiata ullua, tamanna naleqqussorinassappat. 

 Imm. 2. Imm. 1-imi piumasaqaat makkununnga atortinneqassanngilaq:  

1) akoorutissanut inerlugu tunisassiamut akuliussimasanut. 

2) inuussutissianut qerititsinissaq piliornerup ingerlanerani pinngitsoorneqarsinnaatinnagu 

atorneqarsimappat. 

3) aalisakkanik tunisassianut aamma immap ernganiititatut inerisakkanik tunisassianut 

peqqinissamut tunngasut eqqarsaatigalugit qeritinneqareersimasunut, tak.inuussutissialeriffiit 

pillugit Kalaallit Nunaannut nalunaarummi ilanngussaq 10. 

4) aalisakkanik tunisassiat aamma immap ernganiititatut inerisakkat, pujoorneqalersinnagit, 

tarajorterneqalersinnagit, qalaanneqalersinnagut, imermi tarajulimmiitilersinnagit 

imaluunniit parnertinnialersinnagit iliuutsilluunniit taakku ilaannik ataatsimik 

arlaliusunilluunniit iliuuseqarfigilersinnagit aasserneqarsimasut. 

 Imm. 3. aalisakkanik nioqqusianut aamma immap ernganiititatut inerisakkanik tunisassianut 

inerlugit poortugaanngitsunut tunngatillugu imm. 1-imi pinngitsoorani paasissutissat 

annikitsukkuutaatut nioqquteqarnermi allanneqartassapput soorlu assersuutigalugu niuernermi 

allagartatigut imaluunniit allagartarsuartigut paasissutissat atorlugit. 

 Imm. 4. Suussutsimit ataasiusumit tunisassiornermi periaatsit assigiinngitsut atorlugit 

assigiinngitsukkuutaatut tunissassiat tuniniakkatut atuisussanut igaffissuarnulluunniit 

neqeroorutaassappata assigiinngitsukkuutaatut sulianut tamanut periaatsit atorneqartut 

taaneqassapput. Suussutsimit ataasiusumit piffinnili assigiinngitsuni pisaasunit imaluunniit nunat 

assigiinngitsut tunisassiorfiineersunit assigiinngitsukkuutaatut tunisassiat atuisussavinnut 

igaffissuarnulluunniit annikitsukkuutaatut neqeroorutigineqarpata minnerpaamik piffik 

amerlanerpaanik pissarsiviusoq taaneqartassaaq ilaqartinneqarlunilu tunisassiap aamma piniarfinnit 

imaluunniit tunisassiorfinniit allanittaaq pisuuneranik. 

 Imm. 5. Aalisakkanik nioqqusiat aamma immap ernganiititatut inerisakkanik tunisassiat 

poortuutaallu 13. december 2014 sioqqullugu nalunaaqqutserneqarsimasut paragrafimilu matumani 

aalajangersakkanik eqquutsitsinngitsut toqqortarisat pineqartut nungunnissaat tikillugu 

tuniniarneqarsinnaapput. 

 

Niueqatigiinnermi taaguutit 

 

 § 42. Niueqatigiinnermi taaguut, tak. § 41, imm. 1, nr. 1, naalagaaffinnit EU-mut ilaasortaasunit 

tamanit immikkut suliarineqarlunilu tamanut saqqummiussaavoq niueqatigiinnermi taaguutit 

ilisimatuussutsikkut aqqit ilanngullugit susassaqarfimminni akuerisaasut pilluit allattorsimaffimmi. 

Allattorsimaffik imaattunik paasissutissartaqarpoq: 

1) FishBase-imik paasissutissiisarneq imaluunniit tamanna naleqquttuusorinarpat Naalagaaffiit 

Peqatigiit Inuussutissanut Nunalerinermullu Suliniaqatigiiffiata FAO-p ( De Forenede Nationers 

Fødevare- og Landbrugsorganisation, FAO) ASFIS-database-a naapertorlugit suussutsit 

tamarmik immikkut ilisimatuussutsikkut aqqi  

2) niueqatigiinnermi taaguut: 

a) nunagisami oqaatsit atukkat atorlugit suussutsip aqqa/taaguutaa. 

b) sumiiffimmi najukkami imaluunniit nunap immikkoortukkuutaavini aqqit/taaguutit 

akuerisat. 

 Imm. 2. Aalisakkat suussusii tamarmik inuussutissiami allami akuliussat taaguuteqassanngillat 

„aalisagaq“, inuussutissiaq taanna pillugu taaguut nittarsaasseriaaserlu suussutsimut 

aalajangersimasumut innersuussissanngippat. 

 

Tunisassiornermi periaatsit 

 

 § 43. Tunisassiornermi periaaseq, tak. § 41, imm. 1, nr. 2, taaneqartassaaq pingaartumik 

tamatumani aalajangiisuutillugu imaani aalisarneq, tatsini aalisarneq imaluunniit immap 

ernganiititsinikkut inerisaaneq pineqarnersoq oqaatsinik ukuninnga „...pisarineqartoq...“ imaluunniit 

„...tatsip erngani pisarineqartoq...“ imaluunniit „tasinngortami kinguaassiortitsinikkut...“. 

 Imm. 2. Taamaattorli aalisakkanik nioqqusiat imaluunniit immap erngani inerisakkatut 

tunisassiat Danmarkimiinnaanngitsoq aamma nunami allami tunisassatut naatsorsuussappata 

allatassat ilaat nunami tunitsivissami tassani oqaatsit atorlugit allanneqartassapput peqqussutsikkut 

(EF) nr. 104/2000 artikel 4, imm. 1-ikkut aalajangersarneqartutut. 

Piffimmik pisaqarfiusumik tunisassiorfiusumilluunniit taasaqartarneq 

 

 § 44. Piffimmik pisaqarfiusumik tunisassiorfiusumilluunniit § 41, imm. 1, nr. 3, naapertorlugu 

taasaqartarnermi paasissutissat makkuussapput: 

1) aalisakkanik nioqqusiat imaani pisat pineqarpata allequttatut sussaqarfiup allattugaani 

imaluunniit immikkoortumi FAO-p susassaqarfiini allanneqarsimasumi taamatullu aamma 

zone-mi ateq/taaguut allanneqarsimasoq atuisussanut paasiuminartumik oqaasiliugaq 

taaneqassaaq imaluunniit nunap assinga piktogram-iluunniit zonemik pineqartumik takutitsisoq 

ilanngunneqassaaq, imaluunniit aalisakkanik nioqqusiat imartani allani Allantikup avannaata 

kangisissuanit (FAO-p susassaqarfia 27-mit) aamma Middelhavep Sortehav-illu imartaanit 

(FAO-p susassaqarfia 37-mit) allaanerusuni pisaasimappata FAO-p susassaqarfiini taaguutit 

pillugit piumasaqaatinik atuinngitsoorutitut taaneqassaaq.  

2) aalisakkanik nioqqusiat tatsini pisat pineqarpata naalagaaffimmi ilaasortaasumi imaluunniit 

nunami ilaasortaanngitsumi taseqarfik nioqqusiap pinngorfigisaa innersuunneqassaaq. 

3) immap ernganiititanit tunisassiat pineqarpata innersuussutigineqassaaq naalagaaffik 

ilaasortaasoq imaluunniit nuna alla ilaasortaanngitsoq tunisassiap tunisassiatut oqimaassutsimi 

affaa sinnerlugu inerisarneqarfigisaa imaluunniit piffissap kinguaassiortitsiviusup affaa 

sinnerlugu uumatinneqarfigisaa imaluunniit qaleruallit pineqarpata pineqartumi inerisaanerup 

immikkoortuisa kingullersaat minnerpaamik qaammatinik arfinilinnik sivisussuseqarsimasoq. 

 Imm. 2. Paasissutissat imm. 1-imi eqqartorneqartut saniatigut ingerlatsisuut (operatørit) 

sumiiffiit pisaqarfiusut imaluunniit tunisassiorfiusut pillugit eqqornerusunik 

paasissutissiisinnaapput. 

 

Nammineq kajumissutsimik paasissutissiisarnernut ilassutit 

 

 § 45. § 41 naapertorlugu pinngitsoorani paasissutissiisarnerit saniatigut nammineq 

kajumissutsimik paasissutissat makku taagorneqarsinnaapput, erseqqissumik aamma 

paatsuugassaanngitsumik allanneqassallutik: 

1) aalisakkanik nioqqusiap pisarineqarfiata imaluunnit immap ernganiititatut inerisakkatut 

tunisassianik katersuinerup ullua. 

2) aalisakkanik nioqqusiap ulloq nunamut tulaanneqarfia imaluunniit umiarsualiviup nioqqusiamik 

tulaassiviusup aqqa pillugit paasissutissat. 

3) aalisarnermi atortut suussusii, tak. ilanngussaq 11, kolonnet aappaat, pillugit erseqqinnerusumik 

paasissutissat. 

4) aalisakkanik imaani pisanik nioqqusiat pineqarpata naalagaaffiup erfalasua angallami 

aalisakkanik pisaqartumi atorneqartoq  taaneqassaaq. 

5) avatangiisit pillugit paasissutissat.  

6) ileqqorissaarnikkut aamma/imaluunniit inuttut atugarisatigut pissutsit pillugit paasissutissat.  

7) tunisassiornermi periaatsit pillugit paasissutissat. 

8) tunisassiap inuussutissatigut imarisaanik paasissutissat. 

 Imm. 2. Quick Rose kode (QR-kode) atorneqarsinnaavoq paasissutissat § 41, imm. 1-imi 

pineqartut ilaannut arlalinnut tamarmiusunulluunniit ersersitsiniutitut. 

 Imm. 3. Nammineq kajumissutsimik paasissutissiinerit nalunaaqqutsersuummi pinngitsoorani 

paasissutissiissutissanik allattuinissamut inissaarutitsissanngillat. 

 Imm. 4. Nammineq kajumissutsimik passissutissiissutit uppernarsarneqarsinnaanngitsut 

taaneqartassanngillat. 

 

 

 

Immikkoortoq VI 

 

Pineqaatissiissutissanik atuutilersitsissutinillu aalajangersakkat 

 

Kapitali 12 

 

Pineqaatissiissutissanik aalajangersakkat 

 

 § 46. Inatsisit allat malillugit sakkortunerusunik pineqaatissiinissamut pissutissaqanngippat 

akiliisitaasussatut eqqartuunneqarsinnaavoq kinaluunniit § 3, imm. 1-imik, § 4, imm. 1-imik, § 7-

imik, § 9-13-imik, §§ 14-15-imik, § 16, imm. 1-2-mik, § 17, imm. 1-imik, §§ 18-20-mik, §§ 23-27-

mik, § 28, imm. 2-3-mik, §§ 29-30-mik, §§ 32-39-mik, §§ 41-44-mik imaluunniit § 45, imm. 1-

imik, 3-mik imaluunniit 4-mik unioqqutitsisoq. 

 Imm. 2. Ingerlatseqatigiiffiit il. il. (inuit inatsisitigut akisussaaffiginnittut) imm. 1 malillugu 

akiliisussanngortitaasinnaapput. 

 

Kapitali 13 

 

Atuutilersitsineq 

 

 § 47. Nalunaarut manna atuutilissaaq ulloq 12. juli 2015. 

 Imm. 2. Inuussutissiat ilaannik nalunaaqqutsersuisarneq pillugu Kalaallit Nunaannut nalunaarut 

nr. 1223, 21. oktober 2013-imeersoq atorunnaassaaq. 

 

Fødevarestyrelsen, ulloq 2. juli 2015 

 

P.D.V. 

/ Sofie Faltum 


